
 

 

 

 

 

 

 

 

 

 

 

1991 жылдың 16 желтоқсанында Қазақстан тәуелсіз мемлекет ретінде өз тәуезсіздігін 

жариялады. Дәл осы күні «Қазақстан Республикасының мемлекеттік тәуелсіздігі туралы» 

Конституциялық заң күшіне енді. Заң Қазақ КСР Жоғарғы Кеңесі 1990 жылдың 25 

қазанында қабылдаған Мемлекеттік егемендік туралы декларацияның қағидалары негізінде 

әзірленді. 

Қазақстанның тәуелсіздігі мемлекет үшін ғана емес, сондай-ақ бүкіл халық үшін де 

маңызды мерекелердің бірі болып табылады. 1990 жылы республика тәуелсіздік құқығын 

қалпына келтірді. Содан бері 29 жыл бойы тәуелсіз Қазақстанның қалыптасу тарихындағы 

бұл оқиға 16 желтоқсанда атап өтіліп келеді. 

Қазақстан Республикасының тәуелсіздік күні – бұл жыл сайын маңызды мемлекеттік 

өзгерістердің орын алғанын растайтын мереке. Ұлттық тәуелсіздіктің соңғы жылдары 

Қазақстан үшін мемлекеттік институттардың мүлдем жаңа демократиялық жүйесін қайта 

құрып, саяси режимді және құқықтық қатынастарды оңтайландыруда ауыр және қиын 

жұмыс кезеңі болды. 

Бүгінде Қазақстан – бір үлкен іргесі берік мемлекет. Оның аумағында әр түрлі ұлттар мен 

ұлыстардан құралған 18 миллионға жуық халық тұрады. Ал Қазақстан Республикасының 

тәуелсіздік күніне орай түрлі тілдерде: орыс, қазақ, татар, ұйғыр, корей және неміс 

тілдерінде құттықтаулар айтылады. 

Мемлекеттік рәміздер – бұл кез келген мемлекеттің егемендігі мен біртұтастығын 

бейнелейтін, оның ажырағысыз атрибуттарының бірі. Қазақстан Республикасында 

Мемлекеттік ту, Мемлекеттік елтаңба және Мемлекеттік гимн мемлекеттік рәміздер болып 

табылады. 

 

 

ҚАЗАҚСТАН РЕСПУБЛИКАСЫНЫҢ МЕМЛЕКЕТТIК 

ЕЛТАҢБАСЫ 

Елтаңба – мемлекеттің басты рәміздерінің бірі. Мемлекеттің 

мәдени және  тарихи дәстүрін бейнелейтін символдық мәні 

бар үйлесімді пішіндер мен заттардың мирастық ерекшелік 

белгісін білдіреді. 

Егеменді Қазақстанның Елтаңбасы 1992 жылы ресми түрде 

қабылданды. Оның авторлары – белгілі сәулетшілер 

Жандарбек Мәлібеков пен Шот-Аман Уәлиханов. Қазақстан 

Республикасының Мемлекеттік елтаңбасы дөңгелек 

нысанды. Бұл – Ұлы дала көшпенділері айрықша қастер 

тұтқан өмір мен мәңгіліктің символы. 

Аңыздағы қанатты тұлпарлар Мемлекеттік елтаңбадағы өзекті геральдикалық элемент 

болып саналады. Бағзы замандағы тұлпар бейнесі батылдықты, сенімділікті және ерік 

күшін танытады.  

 Мемлекеттік елтаңбада жұлдыздың бейнеленуі қазақстандықтардың әлемнің барлық 

халықтарымен ынтымақтастық пен серіктестік орнатуға ниетті ел болуға  деген 



талпынысын танытады. Қазақстан тұрғындарының жүрегі мен құшағы бес құрлықтың 

өкілдері үшін қашанда ашық. Елтаңбада қолданылған негізгі түс – алтынның түсі. Бұл – 

байлықтың, әділдіктің және кеңпейілділіктің символы. Сонымен қатар, көгілдір аспан 

түстес тудың түсі алтынның түсімен үйлесім тауып, ашық аспан, бейбітшілік және бақуат 

тіршілік ұғымдарын танытып тұр. 

 

 

ҚАЗАҚСТАН РЕСПУБЛИКАСЫНЫҢ 

МЕМЛЕКЕТТIК ТУЫ 

Ту – мемлекеттің егемендік пен 

біртұтастығын білдіретін басты 

рәміздерінің бірі. Тәуелсіз Қазақстанның 

Мемлекеттік туы ресми түрде 1992 жылы 

қабылданды. Оның авторы – белгілі 

суретші Шәкен Ниязбеков. 

Қазақстан Республикасының Мемлекеттік 

туы – ортасында шұғылалы күн, оның 

астында қалықтап ұшқан қыран 

бейнеленген тік бұрышты көгілдір түсті 

мата. Тудың сабын жағалай салынған ұлттық өрнектер Қазақстан халқының мәдениеті мен 

дәстүрін символдық тұрғыда бейнелейді. 

            Күн, оның шұғыласы, қыран және ұлттық өрнек бейнесі алтын түстес. Еліміздің 

туындағы күн шапағы дәулеттілік пен бақуаттылықтың символы – алтын масақ пішінінде 

берілген. Қазақстанның мемлекеттік атрибутикасында күннің бейнеленуі еліміздің 

жалпыадамзаттық құндылықтарды қастерлейтінін дәлелдейді және жас мемлекеттің 

жасампаздық күш-қуатын, серіктестік пен ынтымақтастық үшін әлемнің барлық еліне ашық 

екенін айғақтайды..   

 Қыран (бүркіт) бейнесі – көптеген халықтардың елтаңбалары мен туларында ерте кезден 

бері қолданылып келе жатқан басты геральдикалық атрибуттардың бірі. Бұл бейне әдетте 

биліктің, қырағылық пен мәрттіктің символы ретінде қабылданады. Күн астында 

қалықтаған бүркіт мемлекеттің қуат-күшін, оның егемендігі мен тәуелсіздігін, биік 

мақсаттар мен жарқын болашаққа деген ұмтылысын танытады.  

 

 

 

 

 

 

 

 

 

 

 

 

 

 

 

 

ҚАЗАҚСТАН РЕСПУБЛИКАСЫНЫҢ МЕМЛЕКЕТТІК ГИМНІ 

Гимн – мемлекеттің басты рәміздерінің бірі. Гректің «gimneo» сөзінен шыққан «гимн» 

термині «салтанатты ән» деген мағынаны білдіреді. Гимн ел азаматтарын тиімді 



әлеуметтік-саяси тұрғыдан топтастырып, этномәдени тұрғыдан теңдестіру үшін негізгі 

мәнге ие, маңызды дыбыстық рәміз саналады. 

Тәуелсіз Қазақстанның тарихында еліміздің мемлекеттік гимні екі рет – 1992 және 2006 

жылдары бекітілді. Республика мемлекеттік егемендігін иеленгеннен кейін, 1992 жылы 

Қазақстан әнұранының музыкасы мен мәтініне байқау жарияланды. Байқау қорытындысы 

бойынша Қазақ КСР гимнінің музыкалық редакциясын сақтау туралы шешім қабылданды. 

Осылайша тәуелсіз Қазақстанның алғашқы гимінің музыкасының авторлары Мұқан 

Төлебаев, Евгений Брусиловский және Латиф Хамиди болды.  

Елдің дыбыстық рәмізінің танымалдығын арттыру мақсатында 2006 жылы жаңа 

мемлекеттік гимн қабылданды. Оның негізі ретінде халықтың арасында кеңінен танымал 

«Менің Қазақстаным» патриоттық әні таңдап алынды. Ол әнді Шәмші Қалдаяқов 1956 

жылы Жұмекен Нәжімеденовтің сөзіне жазған болатын. Қазақстанның Тұңғыш 

Президенті - Елбасы Нұрсұлтан Назарбаев әнге мемлекеттік гимн жоғары мәртебесін беру 

және анағұрлым салтанатты шырқалуы үшін музыкалық туындының бастапқы мәтінін 

өңдеді. Қазақстан Парламенті 2006 жылы 6 қаңтарда палаталардың бірлескен отырысында 

«Мемлекеттік рәміздер туралы» Жарлыққа тиісті түзету енгізіп, еліміздің жаңа мемлекеттік 

гимнін бекітті. 

